
ადამიანებით ვაჭრობის - ტრეფიკინგის ანგარიში – 2011 

საქართველო (1–ლი კატეგორია) 
 

საქართველო წარმოადგენს ქვეყანას, რომელიც ძირითადად ქალთა და გოგონების 

სექსუალური ტრეფიკინგისა და მამაკაცებისა და ქალების იძულებითი შრომის წყარო 

ქვეყანაა და უფრო ნაკლებად – ტრანზიტისა და დანიშნულების ადგილის ქვეყანა. 

2010 წელს ქალები და გოგონები საქართველოდან ხდებოდნენ სექსუალური 

ტრეფიკინგის მსხვერპლნი  როგორც ქვეყნის შიგნით, ასევე თურქეთსა და ეგვიპტეში. 

ამასთანავე, ბოლო წლებში ქართველ ტრეფიკინგის მსხვერპლთა იძულებითი 

პროსტიტუციის შემთხვევები დაფიქსირდა არაბეთის გაერთიანებულ საემიროებში, 

საბერძნეთში, რუსეთში, გერმანიასა და ავსტრიაში. მამაკაცები და ქალები იძულებით 

შრომას ეწეოდნენ საქართველოში და ასევე ლიბიაში, ეგვიპტესა და თურქეთში. 

ბოლო წლებში ადგილი ჰქონდა შეტყობინებებს აფხაზეთის სეპარატისტულ 

რეგიონში თურქ მამაკაცთა იძულებითი შრომის შესახებ, რაც ხელისუფლების 

კონტროლს მიღმა რჩებოდა. 

 

საქართველოს ხელისუფლება სრულიად აკმაყოფილებს ტრეფიკინგთან ბრძოლის 

მინიმალურ სტანდარტებს. ხელისუფლება აგრძელებდა ტრეინინგების ჩატარებას და 

საგანმანათლებლო პროგრამებს და ყველა პოლიციელსა და მესაზღვრეს 

ტრეფიკინგთან ბრძოლის სპეციალიზირებული ტრეინინგებით უზრუნველყოფდა. 

ხელისუფლება აგრძელებდა  ორი სამთავრობო  თავშესაფრის სრულ დაფინანსებას 

და მის მიერ ჩატარდა პრევენციის მრავალი კამპანია. მიუხედავად ამისა, 2010 წელს 

მნიშვნელოვნად შემცირდა სისხლისსამართლებრივი დევნისა და განაჩენთა საერთო 

რიცხვი და 2009 წელთან შედარებით მოხდა მსხვერპლთა ნაკლები რაოდენობის 

იდენტიფიცირება. 

 

 

რეკომენდაცია საქართველოსთვის: გაღებული იქნას მეტი ძალისხმევა როგორც 

იძულებითი შრომის, ასევე სექსუალური ტრეფიკინგის დანაშაულის 

გამოსაძიებლად, დამნაშავეთა სამართლებრივი დევნისა და გასამართლებისათვის; 

გაღებული იქნას მეტი ძალისხმევა მსხვერპლთა იდენტიფიცირებისთვის და 

დახმარების გაწევის მიზნით რეფერირებისთვის; გაგრძელდეს მსხვერპლთა 

დახმარების პროგრამების ინტენსიური დაფინანსება; კვლავინდებურად უნდა იყოს 

უზრუნველყოფილი, რომ უშუალოდ ტრეფიკინგის მსხვერპლად ყოფნის დროს 

ჩადენილი უკანონო ქმედებებისთვის, მსხვერპლს არ დაეკისროს ჯარიმა ან სხვა 

სახის სასჯელი; შენარჩუნებული იქნას და გაძლიერდეს სასაზღვრო საკითხებში 

სამართალდამცავ ორგანოებს შორის თანამშრომლობა; უფრო ინტენსიური გახდეს 

საკონსულოების თანამშრომელთა ტრეინინგები მსხვერპლთა დახმარების სფეროში 

დანიშნულების ადგილის ქვეყნებში; გაგრძელდეს სასაზღვრო პუნქტებში 

პროექტიული სკრინინგი მსხვერპლის აღმოსაჩენად და გაიზარდოს ძალისხმევა 

საზღვარზე მსხვერპლთა იდენტიფიცირების საკიხში; და ტრეინინგები მიზნად უნდა 

ისახავდეს მოცემული თანამშრომლების უფრო აქტიურ ჩართვას რეფერირების 

პროცესში. 
 

 

სისხლის სამართლებრივი დევნა  

 

საანგარიშო პერიოდში საქართველოს ხელისუფლება აგრძელებდა კანონის 

აღსრულებას ადამიანის ვაჭრობის (ტრეფიკინგის) დანაშაულთან საბრძოლველად. 

საქართველოს მიერ იკრძალება ადამიანთა ყველა ფორმის ტრეფიკინგი საქართველოს 

სისხლის სამართლის კოდექსის 1431–ე მუხლის საფუძველზე, რომლითაც 

გათვალისწინებულია შვიდადან 20 წლამდე თავისუფლების აღკვეთა ჩადენილი 

დანაშაულისთვის. მოცემული სასჯელი საკმაოდ მკაცრია და სისხლის სამართლის 

დანაშაულის სხვა სასჯელების, მაგალითად გაუპატიურებისათვის 

გათვალისწინებული სასჯელის თანაზომიერია. 2010 წელს ხელისუფლებამ დაიწყო 

18 პირის მიმართ ტრეფიკინგის 11 საქმის გამოძიება, მაშინ როცა 2009 წელს ადგილი 

ჰქონდა 33 პირის მიმართ ტრეფიკინგის 12 საქმის გამოძიებას; 2010 წელს დაწყებული 

მოცემული გამოძიებებიდან 10 ისევ გრძელდებოდა საანგარიშო პერიოდის 

დასასრულს. ხელისუფლებამ ტრეფიკინგის ბრალდებით საქმე აღძრა ხუთი პირის 

მიმართ – მათ შორის ერთი პირის მიმართ – იძულებითი შრომის ბრალდებით, მაშინ 

როდესაც 2009 წელს ტრეფიკინგის ბრალდებით საქმე აღიძრა 40 პირის მიმართ. 2010 

წელს დამნაშავედ იქნა ცნობილი ერთი პირი, ტრეფიკინგის ბრალდებით, რაც 

გაცილებით ნაკლებია 2009 წელს ტრეფიკინგისათვის გასამართლებულ 37 პირთან 

შედარებით. ტრეფიკინგში დამნაშავედ ცნობილ პირს მიესაჯა თავისუფლების 16 

წლით აღკვეთა. ხელისუფლების მხრიდან არ ყოფილა შეტყობინება ტრეფიკინგის 

დანაშაულში მონაწილეობის გამო საჯარო მოხელეების მიმართ ჩატარებულ 

გამოძიების, დევნის, გასამართლების ან განაჩენის გამოტანის შესახებ. წლის 

მანძილზე არასამთავრობო ორგანიზაციების თუ ხელისუფლების მხრიდან ამგვარი 

ბრალდებების შემცველი განცხადებები არ გაკეთებულა. ხელისუფლებამ  

უზრუნველყო საქართველოს პოლიციის და მიგრაციის ყველა თანამშრომლი   

ტრეფიკინგის მსხვერპლთა იდენტიფიცირების  და დახმარების შესახებ 

ტრეინინგებით, რომლებიც ჩატარდა პოლიციის აკადემიის სასწავლო გეგმის 

მიხედვით. პროკურატურის სამსახურმა 163 პროკურორს ჩაუტარა ოთხი ტრეინინგი 

საგამოძიებო ტექნიკის, მსხვერპლთა იდენტიფიცირების და მსხვერპლთა 

მომსახურების გამწევ ორგანიზაციებთან თანამშრომლობის სფეროში. 

არასამთავრობო და საერთაშორისო ორგანიზაციებთან თანამშრომლობის შედეგად 

ხელისუფლებამ ტრეფიკინგთან ბრძოლის ტრეინინგებით უზრუნველყო 503 

საკონსულოს თანამშრომელი, პოლიციელი, მოსამართლე და იურისტი. 

საქართველოს ოფიციალური პირები მონაწილეობას იღებდნენ უცხოელ კოლეგებთან 

დიალოგსა და ერთობლივ ტრეინინგებში საერთაშორისო წყაროების მიერ 

დაფინანსებული პროგრამების საშუალებით. 

დაცვა 
 
წლის მანძილზე საქართველოს ხელისუფლებამ მნიშვნელოვანი ძალისხმევა გაიღო 

ტრეფიკინგის მსხვერპლთა იდენტიფიკაციის და დაცვის სფეროში. ხელისუფლება 

კვლავინდებურად იყენებდა სახელმწიფო მოხელეთა ფორმალურ მექანიზმს 

მსხვერპლის იდეტიფიცირებისა და დახმარების გამწევი ორგანიზაციებში 

რეფერირებისთვის. მოცემული მექანიზმის საშუალებით 2010 წელს სახელმწიფო 

მოხელეებმა და არასამთავრობო ორგანიზაციებმა გამოავლინეს და დახმარება 

გაუწიეს 19 მსხვერპლს, რაც ნაკლებია 2009 წელს გამოვლენილ ტრეფიკინგის 48 

მსხვერპლთან შედარებით. 2010 წელს ხელისუფლებამ ორი მსხვერპლი 

უზრუნველყო 650 აშშ დოლარის ოდენობის ერთჯერადი დახმარებით. 2009 წელს  

ხელისუფლებას გადახდის განცხადებები არ მიუღია. ხელისუფლებამ სრულ 

სამთავრობო დაფინანსებაზე მყოფ ტრეფიკინგის მსხვერპლთა ორ თავშესაფარს 

გამოუყო 127,000 აშშ დოლარი. მოცემულმა თავშესაფრებმა 2010 წელს ტრეფიკინგის 

ცხრა მსხვერპლი უზრუნველყო სამედიცინო დახმარებით, ფსიქოლოგის 

კონსულტაციით და იურიდიული დახმარებით, მაშინ როცა 2009 წელს თავშესაფარმა 

მოცემული დახმარებით უზრუნველყო 15 ტრეფიკინგის  მსხვერპლი. მსხვერპლთა 

დახმარება არ ყოფილა სამართალდამცავ ორგანოებთან თანამშრომლობის 

პროპორციული. საქართველოს ხელისუფლებამ უცხო ქვეყნების მოქალაქე 

მსხვერპლები უზრუნველყო იურიდიული ალტერნატივით მათი იმ ქვეყნებში 

გადაყვანის სანაცვლოდ, სადაც მათ ელოდებოდათ სიძნელეები ან შურისძიება. 

უცხოელ მსხვერპლს ეძლევა დროებითი ცხოვრების უფლება, თუმცა 2010 წელს არც 

ერთ უცხოელ მსხვერპლს არ მიუღია  ცხოვრების უფლება. საანგარიშო პერიოდში 

ხელისუფლებამ სრულად დააფინანსა ორი მსხვერპლის რეპატრიაცია და 

თანამშრომლობდა მიგრაციის საერთაშორისო ორგანიზაციასთან ტრეფიკინგის ექვსი 

ქართველი მსხვერპლის ეგვიპტიდან რეპატრიაციისათვის. მსხვერპლს 

მოუწოდებდნენ სამართალდამცავებთან ტრეფიკინგის გამოძიებასა და სასამართლო 

დევნაში თანამშრომლობისაკენ. საანგარიშო პერიოდში ხელისუფლების მიერ 

დადგენილი ცხრამეტივე მსხვერპლი თანამშრომლობდა სამართალდამცველებთან. 

ტრეფიკინგის მსხვერპლთა მიერ მსხვერპლად ყოფნის პერიოდში ჩადენილი 

უკანონო ქმედებებისთვის დასჯის შემთხვევები არ აღინიშნებოდა. მიუხედავად 

საქართველოს ხელისუფლების არასამთავრობო ორგანიზაციებთან მჭიდრო 

თანამშრომლობისა, საანგარიშო პერიოდში არასამთავრობო ორგანიზაციები, 

რომლებიც მუშაობენ ტრეფიკინგის საკითხებზე ხელისუფლების მიერ არ ყოფილა 

უზრუნველყოფილი რაიმე დაფინანსებით ან რაიმე სახის არაფულადი დახმარებით 

მსხვერპლტა იდენტიფიკაციის ან დახმარების მომსახურების გაწევის საქმეში. 

საანგარიშო პერიოდში საქართველომ გაზარდა საკუთარი ძალისხმევა ადამიანებით 

ვაჭრობის (ტრეფიკინგის) დანაშაულის პრევენციის საქმეში. ხელისუფლებამ ჩაატარა 

ტრეფიკინგის პრევენციის რამდენიმე კამპანია, მათ შორის ქვეყნის თერთმეტივე 

რეგიონში გაავრცელა 29,000 საინფორმაციო ბროშურა. ხელისუფლებამ ასევე 

შემოიღო სავალდებულო კურსი ტრეფიკინგის საკითხებზე იურიდიული 

ფაკულტეტების სტუდენტებისთვის, მოამზადა და ეთერში გაუშვა ტრეფიკინგის 

შესახებ საზოგადოებრივი ცნობიერების ამაღლებისთვის საინფორმაციო საჯარო 

განცხადებები, და საქართველოს მასშტაბით ორგანიზებული იქნა ტრეფიკინგის 

შესახებ ტელეკონფერენცია უმაღლესი სასწავლებლების სტუდენტებისთვის. 

საერთაშორისო დონორების დახმარებით, ხელისუფებამ უმაღლესი სასწავლებლების 

612 მასწავლებელს ჩაუტარდა ტრეფიკინგის პრევენციის ტრეინინგი. საანგარიშო 

პერიოდში ხელისუფლების მიერ ორგანიზებული იქნა ტრეინინგი ტრეფიკინგის 

საკითხებზე 102 ჟურნალისტისთვის. არასამთავრობო ორგანიზაციასთან 

თანამშრომლობაში შექმნილ სარეკლამო დაფებზე გამოსახული იყო ხელისუფლების 

მიერ ოპერირებული ცხელი ხაზი ტრეფიკინგის მსხვერპლთათვის. 2010 წელს 

ხელისუფლების მიერ დაფინანსებულ ცხელ ხაზზე შემოვიდა 69 ზარი.  

ხელისუფებამ არასამთავრობო ორგანიზაციებთან თანამშრომლობით შექმნა შვიდი 

ანტი–ტრეფიკინგული რადიო პროგრამა, სახელმწიფოს მზრუნველობაში მყოფი 320 

ბავშვი  უზრუნველყო განათლებით ადამიანთა ტრეფიკინგის პრევენციის 

საკითხებზე და შეიმუშავა და წამოიწყო საცდელი  საგანმანათლებლო პროგრამა 

საქართველოს საშუალო სკოლის მოსწავლეებისათვის ტრეფიკინგის საკითხებზე. 

ხელისუფლების მიერ გაღებული იქნა ძალისხმევა როგორც კომერციული 

ექსპლუატაციის ასევე იძულებითი შრომის მოთხოვნის შესამცირებლად – 

სატელევიზიო რეკლამებისა და მედიაში სახელმწიფო მოხელეთა მიერ 

გამოქვეყნებული ინტერვიუების საშუალებით საზოგადოებას აწვდიდა ინფორმაციას 

საქართველოს კანონის შესახებ, რომლის თანახმადაც ისჯებიან ის ,,მომხმარებლები“, 

რომლებიც ექსპლუატაციას უწევენ ტრეფიკინგის მსხვერპლს. 


